
Nwa' wvu Baul to sanec ¢ kentaashe

ke
. Kol ose
Fice finu ¢ Nwa' wvu Kolose
wvun e
Baul to san ywa' wvun o kentaashe ke bonyii bo

mbee le ke € kelaante ke Kolose le. Ebaflos to nu
¢ Ne to b6 saaka mvu wvu befe ekume kentaashe
kedvu. € Baul mum sarn nywa' wvun no kentaashe

kedvu to nu ¢ keler) ké wvu to yene le € keyke wen
keetaale f6 ki le. Wvu to say keeleke n'yeeyi € ¢ nu
wvu keceey wvu nu ekume bonyii bo € nu bo Klistu
le.

Bikuu bi mwesm e ¢ Nwa' wvun e
1:1-8 Kenkewce
1:%—.2:19 Ekume wee wvu ¢ nu Klistu noo lemme
iew
2:20-4:6 Nshii wvu fwe wvu nu yi Klistu le
4:7-18 Kemese

1€ nu me wvu Baul, waa ntum Klistu Jisos yi
pkory wvu wvu Nyo' le. Me nu bee Timatio wvu
waa bwee wesebeene. 2 Nwa' wvun gene f6 ben
e boom bo bwee wese le bo nu fitele fimwaarn b6
bo Klistu, nu bonyii bo ¢ nu bo Nyo' le Kolose.
Nyo' Icee wesebeene ebuw ben b6 kembonen kew
ebvuu enya ben b6 mvuntelem mvu lestene.

€ Baul no bunlee, nyaa keyoone ¢ Nyo' f6 bonyii
bo Kolose le

1:1 Gal1:1



Kolose 1:3 ii Kolose 1:11

3Bese dioo bunlee 6 ben e sekeciinonyaa ke e ¢
nu keyoone £ Nyo' wvu Icee Tata wesebeene wvu
Jisos Klistu, 4njefo bese nu e yuw wase ekume fitele
finen fi ben lese yi Klistu Jisos e, b6 kenkonen ke
ben kenke f6 bonyii bocii bo ¢ nubo Nyo' le. 5Bese
kee le ben gee nonen njefo ben taale fwe ¢ ¢ nu yi
fiee fl Nyo' nu ¢ seyse ¢ gee € ben fowe le. € fiee
fin nu fi ben to yuwee wase £ diew Nyo' le yi nu
keceey, nu saaka wvu jee. ¢ Saaka wvun to to o
ben e lenlen) no wvu to toe 6 bonyii le yi ekole ke
nshe le kecii no kumene nce bonyii bvuu saagkene
gene fwe fwe. € nu ke lenlen) no fi to kooyee b6 ben
¢ kew diuu di ben yuwee saaka wvudvu bvuu kiee
keceey le Nyo' nu € buw bonyii bo kenkonen kew.
7Ben to yuw saaka wvudvu wvun £ Ebaflas wvl nu
fitele fisese, € bee bd lemte yi fice le fimwaarn. Wvua
nu wee lemme Klistu, e wvt ¢ jo bvudvuu bvusese
e no lemte bo fitele fiew ficii, 8 ¢ wvu € see wase ¢
bese ekume keykonen ke Keyoy ke Nyo'le nu € nya
ben ¢ no keynke f6 bonyii le. 9 € kew diuu di bese
yuwee ekume ben nonen, bese e mum € no bunlee
o ben e sekecii. Bese bunlee leke le Nyo' ege ¢ ben
ekiee fiee fi wvu gomte. € fifin nu ke efey yl bvufee
b6 mweem mvu Keyoy kew nu ¢ ge ben ¢ no kee

le. 19Nonen € ben emum ecee nce e ¢ nNUWvU NU £
kpwenten wvu bonyii bo Tata le. € ¢ nu wvu, wvu

wvu looci koonke. € ben dioo cee nonen emum
egee dilemme di jee jé le jé le, ekeé Nyo' gene fwe
fwe. 11 Bese bunlee ten le Nyo' wvu mvurgay mvu

baay mvunciim nu mwew enya ben bd mvurngay
mvunciim ¢ ben etemyi sekecii, kuule shém gene
fwe y1i fice le ficii, laglane, 12 nyaa keyoone & Nyo'
Ice. € nu wvu wvu nu ¢ ge beene ¢ kocen keeke
ekenke fiee fl vl nu € seyse € gee € bonyii bo ¢ nu
bew f6 bvudvuu bvu n'yuu le. 13 Wvud nu ¢ bvuse
wase beene can mvurngay mvu ejiwe le, € gee ente
jo bvunfon bvu Waa we wvu nu fitele fiew e. 14 €
nu Waa we wvun wvu nu ¢ ge Nyo' € lesshe bibefe
biseebeene, ¢ sum beene can ngew e.

Klistu nu ekole ke mwesm mvunciim e

15 Waa we wvun nu naa lo wunte Nyo' kebee
wvu beene yaa yene ke. € nu wvd nsafwe mweem
mvunciim mvu bé bomee. 16 Nyo' to bom mweem
mvunciim can ye le, mweem mvu fowe bé mvu
fokuse, mvu bo yene mvu le, b6 mvu bo yaa yene
ke, kenee ¢ nu naa bonceendaa bo la, bo lene €
fwefwe le, kenee bo kenke mvurngay, kenee bo baay
baay, kenee bo saake. Mweem mvun mvunciim nu
e Nyo' to bom can ye le, e mvu nu keewvumte wvu.

17Wvu to nu wase dvu € mweem mvuncum se ke
no nu. Mweem mvunciim nu can ye le, ¢ ¢ jici wvua

dvu e mvu se nu. 18 Wvu nu ekole ke kentaashe ke
bonyii bo mbee le ké ¢ nu ye ye. € nu wva wvu

to kewee kentaashe kin. € ¢ nu wva wee wvu fwe
keebuy yi kpwe le wvu yaa bee ke ekpwe ke, wvu

le yi fiee ficii le £ wvl enu nsafwe. 19 Mweem mvun
nu nonen njefo Nyo' to nu ¢ koy le fiee fi wen nu

fi ficii enu y1l Waa we le, 20 ¢ wvu ege ¢ mweem
mvunciim ekase etaashe bo Nyo', kenee ¢ nu mvu
fowe kenee mvu fokuse. € Nyo' mum ge keman bo

eleme ke Waa we le seke wvu to kpwee yi kentam
e

21 Ben ten to shee nu ¢ ben ¢ gawsen ben ¢ bo
Nyo', kenke bonkpwawce bo befe ekume wvu, gee
mweem mvu befe. 22 Geenen, keseen nu £ Nyo' ¢
kase wase ¢ taashe ben € b6. Wvu to ge fifin fele yi
Waa we le wvu to tue wee wvu wum, to kpwe {6
ben e, wvu le ben enu € wvu fwe yuule yaa keyke
nlom ke, nu se jay. 23 Ben kenke keemum egeneé fwe
yi fitele fiben lese yiye le, ecime gex eleeme temyi
¢ fiee yaa shiike ke ben yi fiee fi ben taale fwe yi
dvu le fi ben to yuwee £ saaka wvu jee le. Saaka
wvu jee wvudvu wvun nu wvu bé nu € fewce wase
¢ wee tfuu yi nshe le fen. € saaka wvudvu wvun
nu wvu me wvu Baul nfewci € bonyii diewe wee
lemme Nyo'le.

Lemme di Nyo' to nyac ¢ Baul

24 Me nlaglane keseen yi ngew wem wvu me
n'yene nje yene le. € me njoo ngew wvun yi kole
kem e nen keemese ngew wvu Klistu to yenee nje
kentaashe ke bonyii bo mbee le ké ¢ nu ye ye.
25 Nyo' nu ¢ gee me le me enlemte f6 kentaashe ke
bonyii bo mbee le, enfewci diew ye € ben no yi nu
yicii. 26 Diew yin nu yi to shee nu ¢ b6 ¢ nyile £
engoke ke bonyii le kecii bilum nkuur, € keseen nu

¢ Nyo' e dufjce wase € bonyii bo ¢ nu bew. 27Nyo' to
nu ¢ caw keege ¢ bonyii bew ban ekiee le bonyii bo
yaa nu ke Bojuu nu ke ekenke bvukuke bvu saaka
wvu bo to shee nyile wvun e naa ntay. € saaka
wvudvu wvun nu le Klistu nu yi yene le. Nonen
ben € mum ¢ no taale fwe keekenke bvukuke. 28 €

nu Klistu wyvudvu wvun wvu bese fewci ekume
wvu £ bonyii bocii. Bese yeeyi b6 b6 bvufee bvucii

bvu Nyo' nyaa ¢ bese, bvuu teete bo, wvu le bé enu
e b0 e taw £ kocen € Nyo' gjise no bonyii bo Klistu le
kepke keenu. 29 € nee fiee fi me mbone yar), nlemte

bé mvungay mvunciim mvu Klistu lemte dvu yi
yem e.

2

1 Me ¢ mum ¢ no ngomte le me enge ¢ ben bho
Kolose ekice no me nlumte naa ntay nje yene, bo
nje bonyii bo Lawdesia noo bonyii bo mbee le
bocii bo ke baa yen wase me le gjise ke. 2 Me ngee
nonen le mvuntelem mvu ben ¢ bd le eyvuwse, ¢
ben etaashe enu yi kenkonen e, wvu le ben elooci
kee naa ntay mweem mvunciim no wee kepke
keekee, emum ekee ten kenyile ke Nyo' le, ke ¢
nu Klistu. 3 Nyo' nu ¢ nyile ntfu bvufee bvucii b6
mweem mvu bonyii kenke keekeé ekume wvi e ¢ nu
yi Klistu le. 4 Me njemyi fin wvu le fo wee mvu ke
ene eto b6 njeme wvu yeke wvu fomvu fomvu elee
ben dvu. 5 Ben ekeé le naa no me ncim nu ncejole
nen nu € me nu beene € keyoy e. € me laglane no

me n'yuuke no ben gee mweem € je yilery e, e bene
lese fitele yi Klistu le ¢ fi temyi ntay.

Bonyii bo Klistu le nu ¢ boy wase can bonct bo
ecici le
6 No ben nu ¢ fiisen wase Klistu Jisos wvu Tata,
ben emum eleemeé ke yi ye le nonen. 7 Ben ecime
gen ekuu yiye le, eleeme temyi yi mbee wene le ke
leylen no bo to yeeyee ben, enyaa keyoone & Nyo'
sekecii. 8 Ben eyene fo wee ke ejo bvufee bvu
ecici bvu fokuse fen bvu kenleema le enjim ben

dvu ¢ ben etu bonfaw ke. Bvufee bvun nu bvu
bii bonkpwawce bo wee wvu wum b6 bo mweem

mvu saake yi wor) wvun e. Ke ¢ yaa nu bvu bii
bonkpwawce bo Klistu le ke. 2 Ben ekeé le no Klistu
to tue wee wvu wum, nu ¢ fiee fi Nyo' nu fi ficii nu
yiye le. 19Ben nu ¢ kenke wase mweem mvunciim

no ben nu ¢ taashe ben ¢ bo Klistu. € nu wvu
ekole ke mweem mvunciim mvu kenke mvungay

saake le. 11 No ben ¢ b6 to taashee nonen, £ wva
tfuse ben yew. € ke ntfuse yew wvun nu wvl b6
tfuuse b0 can seke bo € sum kejewlee ke ye wee le
ke. Wvuwvun nu wvu ¢ gee Klistu keesum nyam
yene ye kebefe. 12 Seke bo to lesee ben € joo nu
¢ b0 to taashe ben ¢ bo Klistu dwey. € Nyo' kase
bvuse ten ben nje fitele fi ben to lesee yi ye le le
wvua nulo ebvuse ten ben yi kpwe le b6 mvungay
mvu wvu to bvusee Klistu dvu yi kpwe le. 13 Ben
to shee nu ¢ ben ¢ kpwe wase ¢ keyoy e nje bonci
bo Nyo' le bo ben to ngoyte € Klistu baa tfuse wase
ten ben yew keesum mweem mvu nyam ye yene

gomte le ke. Keseen, Nyo' nu ¢ ge wase ben e kase ¢
tu dvu, € taashe ben ¢ bo Klistu. Wvu nu ¢ leeshe

wase bibefe biseebeene bicii. 14 Wvu nu ¢ fiwse
wase mweem mvu to koole beene £ Nwa' bonci le

¢ b6 saanke ekume beene. Wvu nu ¢ jo mweem
mvudvu mvun ¢ tfuse yi Klistu le, b6 € mum ¢ ta
wvu yi kentam e, 15 wvd € mum ¢ rjgoy mvurgay
mvu mweem mvunciim mvu kenke mvurgay saake
le, e bvuse mvu ya le, € shoose, e mum ¢ so mvu yi

kentam e. *

Bonyiibo Klistu le eyuuke ¢ ¢ nu fiee fi ¢ gayte wvt
16 Nonen, fo ben ebvuu ebee ¢ wee mvu esaake

ben ekume mweem mvu ben diee kenee mvu ben
wuu kenee le ben baa egecle bonkaw, kenee ¢ nu

pkaw kpwee wvu fwe, kenee le ben baa eshee
mbam ke. 17 B6 to shee gee mweem mvun fwele
¢ mvu nu ke lo diewe kenjigjin ke fice {1 to nu keeke
to le, ¢ fiee fidvu kebee nu Klistu. 18 Fo ben ebee
¢ bonyii bomew esaake ben duu le ben nu ¢ jay
je ke. Bonyii ban nu bo duu le ben ejoo bikuu
binen ekuse no bo joo, duu le ben ebunleé ten
bonceendaa bo Nyo' le no b6 bunlee. B6 duu le
b6 kee mweem njefo b6 yene mweem e € bifile le. €
bd bensee ke € ¢ nu ye yl mweem mvu too efa jobo
le, € kenyi kedvu yaa nu ke. 19 Boba bonyii nu ¢
gawsen wase bo bo €kole ke ¢ nu Klistu. Klistu nu
wvu nyaa mvurngay € ye ye e yi se kuuno Nyo'seyse
le yi ekuu. Beene nu ¢ taashe ke diewe no ye wee nu
¢ taashe y1 biyur bo borygensee le € s no lemte lex).

20 No ben nu ¢ kpwe wase ben ¢ bo Klistu £ keba
ke mweem mvu saake yl wor) wvun e, € no nu nje
la wvu ben bvuu cee ke diewe ben nu bonyii bo yi
wor wvun e? Ben bvuu berne keebii ban bonci le
njela? 21Bé nen'yi cew lo le, “Fo wee ejice fin fiec le

ke. Fo wee emom fifi emvu ke. Fo wee ekum fin
e ke.” 22 € mweem mvun mvunciim nu ¢ bonyii

gee ¢ mvu fele lo, € bonci ban nu ¢ ¢ geke bonyii
bii bvufee bvubole. 23 Bonyii nen'yi no yene naa le
bvufee nu £ bonci bodvu ban e, no bo gee le bonyii
ekee keebunlee ¢ je yi leny e, b6 keeshiwse ¢kole
noo keenyswle bo ye. Geenen, e mweem mvun yaa
nulo efice keebvuse wee ¢ mweem mvu nyam ye ye
shieele le ke.

3

Bonyii bo Klistu le kenke nshii wvu fwe

1 No Nyo' to nu ¢ bvuse wase ben ¢ bo Klistu yi
kpwe le, ben emum egomte mweem ¢ ¢ nu mvu
fowe o Klistu nu ¢ Nyo' ¢ shike wvu & sbo kew
ke ececy e. 2 Ben egee bvufee bvunen yl mweem
mvu fowe le. Fo ben egee yi mvu fokuse le ke,
3 njefo ben to nu £ kpwe wase, ¢ nshii wene nu
keseen € Nyo' € nyile yi Klistu le wvu nu b6 wvu.
4 Seke Klistu wvu nu nshii wene ¢ ke £ buynen bo
bvukuke bwew, ¢ ben ten emum ebuynen ente jo
bvukuke bvudvu. SFie mum e nonule, ben eleselo
mweem diewe mvun e mvu nyam ye shieele. € nu

keejaanke kenjar bo keekpwawci mweem ekume
kenjag, noo ye yi neyeen, noo keeshieele keegee
mweem mvu befe, noo keebvuushi gjise yI mweem
e. Wee wvu bvuushi gjise yl mweem e nu e mweem
mvun ¢ tu wase nyo' mvu f6 wvu le. 6 € nu kfuu
mvumvun mweem mvu nu ke ege ¢ Nyo' eton'ye
shém elar) ngew yi bonyii b0 gee mvu le. 7€ to nu
fwele ¢ ben gee kfuu mvumwe mweem seke ben
to bee cee nce bii no nyam ye shieele. 8 Geenen
keseen, ben kenke keecine mvu le mvunciim. Ben
ecine shém yi ton'yeen b6 mvuntelem mvu sesene

noo mvuntelem mvu befe le. Fo wee ebeeté b0
diee di wee le ke. Fo njeme wvu samte ebuyte

diuw wee le ke. ? Fo wee eleclé waa bwee ke. Ben
ekeeé le ben nu € baa wase ye yi yvum bo gee diew,

10 ¢ jo wase € ¢ nu yi fie. Yiyin nu ¢ Nyo' seysee
sekecii kumene ¢ yi tuu diewe ye le, wvu le ben
elooci kee wvu. 11 Fofen nu € wee mvu yaa bvuu
nu jecy 6 mvu le ke. Ke wee mvu bvuu nu dvu le
¢ nu wee Juu e mvu nu wee Glek ke. Ke wee mvu
nu dvu le b6 nu ¢ tfuse yew ¢ mvu nu ntffuse ke. Ke

wee mvu nu dvd le £ nu wvu entfun ke. € ke wee
mvu nu dvu le € nu nyam yi nkpwaante ke. Ke wee

mvu nu dvu le ¢ nu nfwa £ mvu nu waa yew Kke.
Klistu nu fiee ficii £6 bé le, e wvi nu yi bo le bocii.
12No Nyo' nu £ caw wase ben, ben £ no nu bonyii
bew, ¢ wvu kooyke ben, ben emum ejo keyge ke
ley ke le: wee ecamte shen f6 waa bwee le, gee
mweem mvu jee f6 bonyii le, shiwsé bikuu binen,
nu wee, kuulé shém, 13 yaa kenke fitele fi sesene

ke. € wee cim ge naa la fi € luce wee, ¢ wvtl lesshe
nya € wvl. No Tata nu ¢ lesshe wase binen bibefe,
ben ten eleeshi bi bonyii bomew e. 14Ben dioo gee
mweem mvun mvunciim, no tomyi kenkonen fwe.
Kepkonen nu fiee fi taashi mweem mvunciim e mva
se nu yi fiee le fimwaary. 15 Ben ecine ¢ nyckeey
wvu nen'yi fo Klistu le enu ¢ mvuntelem mvunen
e duryci ben je. Nyskeey wvun nu naa wvu Nyo'
to teyee ben le ben ekenke no ben nu ye yimiaar.
Ben enyaa ten keyoone & Nyo' sekecii. 16 Ben egee ¢

saaka wvu ekume Klistu enu ¢ mvuntelem mvunen
e naa ntay, ¢ ben eyeeyi bvuu teete bikuu binen b6

bvufee bvucii. Ben eyemte benseé Nyo' b6 njor) f6
mvuntelem mvunen e bo bonkiee bo buyte € Nwa'
Mbense le noo borykiee bomew bo mbense le, noo
bo Keyoy kew nyaa € bonyii. 17 Ben dioo gee fice
ficii fi ben gee, kenee ben jemyi lo, € ben no gee
diewe bonyii bo Tata Jisos e, nyaa keyoone £ Nyo'
Ice fele yiye le.

No bonyii bo Klistu le nulo ecee yéw yibole
18 Bokene, ben enyaa bikuu binen £ bole' bonen
no bonyii bo Tata Jisos e ké no gee. 19 Bolemse,
ben ekooyke boke' bonen. Fo ben enasene yi bo le
ke. 20 Boom, ben eyuukeé bobwee bonen b6 bo'icee
bonen e yi fiee ficii le. € ben gee nonen, ¢ fi ejee
Tata le. 21 Bocee boom, fo ben egee mweem mvu

mvuntelem mvu boom bonen e esaase Ke. € ben
gee lo, ¢ shem ekpwee bd. 22 Bonfaw ben eyuuke

bonyii bo kenke ben fokuse fen e yi fiee le ficii. Fo
ben elemte bo le ke seke jise dibole nu yi yene le

keegee le ye ejee bo ke. Geenen, ben elemté bo
fitele fimwaarn, fane ¢ ¢ nu Tata. 23 Wee dioo lemte
fice ficii fi wvi lemte, no lemte bo fitele fiew ficiile
wen lemte ¢ £ nu Tata le € ¢ yaa nu wee le ke. 24 Ben
ekee le wee nu ke ekeyke fice fi bé nu € seyse ¢ gee

fl ¢ nu mmawce we ¢ ¢ nu ¢ Tata. € nu Tata Klistu
wvl ben lemte wv le. 25 Geenen, f6 bonyii bo gee

kebefe le nu € Nyo' nu ke elaw bo yi kebefe ke bo
gee le. Ben ekee le ke Nyo' ké no duyci kejeey jeey €
bonyii ke.

4

1Ben bo kegke bonfaw, ben egeé mweem b6 bo ¢
¢ nu mvu lery) b6 mvu jee, ekumyi le ben kenke ten
Cee Ekole fowe.

Ntefe wvu fokemese

2Ben bocii ebunlee gene fwwe yaa doose ke. Ben
dioo bunlee no leese bvufee yi dvu le, nyaa key-
oone £ Nyo'. 3 Ben ebunlee fo bese le ten le Nyo'
eyene kembuy) f6 diew ye le ¢ bese efewci diew yin
yi ¢ nu kenyile ke ekume Klistu ké me nu yi ncaw e
nje ki. 4Ben ebunleé le me enlooci nfewci ¢ wva
yuule ntay no me nkepke keenfewci. > Ben dioo
nu ben ¢ bonyii bo yaa nu ke bo mbee le no gee
mweem b0 bvufee. Seke ben ¢ kenke je keege fice, €
ben mom le fo kefew kedvu efey ccici ke. 6 Njeme
wene sekecii enu wvu bonene, yeke diewe nkauw
e, £ ben emum ekee keetfuuse fice € wee tfuu € je yi
ley e.

Bongayma
7Tikikus nu esee fiee ficii fi ekume me € ben. Wvu
nu waa bwee wesebeene, nu ten fitele fisecbeene.
Bee b0 lemte Tata le yl wee le mwaar) € wvu nu

wee lemme wvu lemte bo fitele fiew ficii. 8 Me
ntumte wvu fo ben e b6 shiee wvu le wvu eto ege ¢

ben ekice no bese nu, ebvuu eyvuwse mvuntelem

mvunen. ? Me ntumte b6 Onesimus wvu nu wee
mvu wvu jo ben, £ wvi nu ten waa bwee wese-

beene wvu nu fitele fisecbeene ¢ wvu leeme yi fiee
fi Klistu le temyi. BO nu ke esee ¢ ben fice ficii fi
kooyi fen. 10 Alistakus wvu bee wvu nu fen yew
ncaw e gayte ben e. € Mak wvu waycee Banaban
gayte ten ben e. € nu wvi wvu ben nu € kenke wase
ntum ekume wvu. Seke wvu ¢ to, € ben fiisen wvu.
11 Jisos wvu b6 teye le Justus gayte ten ben e. €
mey ke bonyii bo botete ban bo ¢ nu Bojuu bo bee
b6 lemte yi fice le fimwaarn yi bvunfon bvu Nyo'
le. BO fici naa me baay, gee ¢ fitele fiem lectene.
12 Ebaflas wvl nu ten wee mvu wvu jo ben, wvu
lemte Klistu Jisos e gayte ten ben e. Wvu dioo
bunlee sekecii no kumyi ben naa baay, leke le Nyo'
ege ¢ ben eleemeé temyi diewe bonyii bo nu ¢ taw
wase, looci kee fice ficii fi Nyo' gomte le. 13 Me nu
€ N'yen wase bo gjise eyem le wvu lemte 0 ben e
baay noo f6 bonyii bo Lawdesia bé bo 'Tliabolis e.
14Luk wvl cuuke bonyii wvununsaa yem shémbo
Demas gayte ten ben e. 15 Ben egay boom bo bwee
wesebeene le bo mbee le bo Lawdesia le, egay ten
Nimfa b0 kentaashe ke bonyii bo mbee le ke taashi

4:7 €fe 6:21-22 4:9 Flm 10-12 4:10 Lem 19:29; 20:4; 27:2;
Lem 12:12 4:12 1:7; Flm 23 4:14 2Tim 4:11; Flm 24; 2Tim
4:10 4:15 Mwm 3:14

€ wvu yew e, enya £ me. 16 Ben dioo ¢ tar nwa'
wvun, ciinse £ kentaashe ke bonyii bo mbee le ke
Lawdesia € bo tar ten, mum yen ten le bo nu € ciinse
nwa' wvu nu £ b6 ben ¢ tag. 17 Ben egay € Alkibus le
wvu eyen le wvil nu e mese lemme di Tata nu € nya
can ye le. 133 Wvun ngayma saanke me wvu Baul b6
kebo kem. Ben ekumyi le me nu yi ncaw e. Nyo'
ebuw ben b6 kembonen.

4:17 Flm 2 4:18 1Kol 16:21; €fe 1:1; 3:1

